
Adegan 3

ORA LET SUWE LAYANG KUMITIR RAWUH ING KAPUTREN KALIYAN PATIH HARYA LOGENDENG.

068. PATIH HARYA LOGENDENG : Ana apaa.. ,iki ana apa?Weee... lha wong tua je diplayokke kaya jaran wae. Sikile ngangsi arep pedhot. Seto, Kumitir, Anjasmara. Saktenane ana apa ta? Lhoh Mar, kok kowe neng kene?

069. ANJASMARA : Ee... anu Rama, Nuwun dalem sewu. Estunipun...ee anu Rama.

070. LAYANG SETO : Dhimas Kumitir, aku apa kowe sing matur kaliyan Rama?

071. LAYANG KUMITIR : Penjenengan mawon Kangmas.

072. LAYANG SETO : Ya.

073. PATIH HARYA LOGENDENG : Hee, kowe ki padha kepriye ta, Rama iki bingung? Layang Seto gek matura!

074. LAYANG SETO : Rama, caos atur manawi kala wau kula lan Dhimas Kumitir sumerep piyambak bilih Dhiajeng Anjasmara kaliyan Damarwulan ing taman Keputren namung kekalih menika.

075. LAYANG KUMITIR : Inggih Rama.

076. PATIH HARYA LOGENDENG : Piye, Anjasmara wong loro karo Damarwu- lan?

077. LAYANG SETO – KUMITIR : Leres Rama. ( BARENG – BARENG )

078. PATIH HARYA LOGENDENG : Ha yo ra papa ta? ( NYELELEK )


079. ANJASMARA : Matur nuwun Rama. ( SENENG )

